
Sumvîtg

Sin biala sulegliva spunda
Schai bein il vitg Sumvitg,
Siu num ei détga oriunda,
Pli baul, sisum d'in lag il vitg.

Da l'aulta tuor sin crest tschentada

resuna il zenn grond,
lunsch el contuorn e tras vallada

cul clom profund e ramuront.

In potestat de Valtelina,
Glau Maissen, staus in di;
Sumvitg, siu vitg ei per adina

Dil vegl mistral délia Cadi.

Sumvitg ei num délia vischnaunca

Cun vitgs, uclauns, schi biais,
Situai el plaun e biala plaunca
Surrein, Rabius e Cumpadials.

La Val Sumvitg, cun alps ei biala
Cul vitg alpin de Val,

Il bogn cun l'aua minerala,
Uauls e cuolms e Péz Vial.

Sumvitg, vischnaunca, patria cara,
Il bien luvrer e pur
Mantegn l'isonza populara
De dretg, lungatg e la honur!

Luis Candinas, Rueun

Grischun

Grischun, jeu tei salidel

Cun anim, sco aune mai.

Grischun, tei mai emblidel

Schi ditg sco flad aunc hai.

Ti tiara benedida

Artada dais babuns,

Dil Segner surcusida

Cun ses custeivels duns.

Tes cuolms bein guardia stattan

Cun selvas e glatschers
E tschiens uals tschalattan

Sper pradas, praus ed ers.

Tes lags buc en grondezia
Sco tschels parada fan,

Tonpli en lur bellezia

Cun tuts concuorer san.

El plaun e sin collinas

Tes vitgs ein spatitschai
Cun casa alvas, brinas,
Cun veglias tuor ornai.
E libertad respira
Scadin dils habitonts.

Con gronda la ventira

Grischun, de tes affons.

Sur Gion Cadieli



Giuador

Vid pumera destadada

Scrola, scrola il favugn
E la neiv ei spuentada

Ord il pli zuppau lagugn.

Dapertut uals tschallatan

Tras las caglias sin lur ur.
Tscheu e leu gia, gia secattan

Sin in crest caglioms en flur.

Giud las verdegontas frastgas

Contan/ contan ils utschals,

Nova veta, sco de Pastgas

Indicheschan lur chorals.

Vul ti cheu restar en stiva?

Na, ti vul uss giuador.
Ina brama dultscha, viva

Trai el liber il tiu cor.

Sur Gion Cadieli

